
E mata, 
e manavase 
koe ki tou 
ola totino?
E se ko tino katoa e tokagamalie 
māfai e faka‘pula atu olotou igoa i 
pepa palota, kae e se fakauiga i ei 
me e se mafai o palota latou.

Kafai koe e saga tonu ki te saogalēmū 
o tou ola totino, io me ko tou kaiga, 
e mafai koe o tusi akai ko koe ke 
fano i lalo i te fuainumela telā se 
fakaasi a igoa ki tino. Ka ‘funa aka ou 
fakamatalaga totino kae ka se tuku 
atu ki so se tino

Fakamauga 
o igoa ke 
palota.

Te auala ke fakamau tou 
igoa i pepa palota kolā e se 
fakapula ki tino

Ke mafai o fakamau tou igoa i pepa palota kolā e 
se faka‘pula atu, faka‘fonu fakaoti a te pepa telā e 
faka‘piki ki te polosiua kae toe fakafoki mai ki a matou:

Kafai e seki fakamau tou igoa, io me e ‘tau o ‘fuli a nisi 
fakamatalaga totino, e ‘tau foki o faka‘fonu fakaoti a te 
pepa o te fakamauga o igoa. Ke maua te pepa fakamau 
igoa, filifili se mea e tasi mai i mea konei e lua:

•	 telefoni ki te 0800 36 76 56 kae ka lafo atu ne matou 
se pepa fakamau igoa ki a koe

•	 ‘kopi mai se pepa fakamau igoa i te vote.nz ke 
faka‘fonu kae toe lafo mai ki a matou.

Ne a nisi fakamatalaga e 
‘tau o aofia ne au i ei?

E ‘tau o tuku mai ne koe a fakamatalaga kolā e fakaasi 
mai a te pogai e ‘tau o fakamau tou igoa i pepa palota 
kolā e se faka‘pula atu. Konei a nisi fakaakoakoga o 
vaegā fakamatalaga ke aofia i ei. (E se manakogina 
ne koe a vaegā fakamatalaga katoa konei ke mafai o 
tusi atu.)

•	 Se tusi e fakamatala mai te pogai e fakamataku ei 
tou ola i tou koga galue io me ko fakanofonofoga 
totino. A te tusi tenei e mafai o tusi ne tou pule, se 
lōia, tino galue fesoasoani, se tino fakasalalau, io 
me se tino lauiloa i te fa‘kai.

•	 Se ‘kopi o se fakatonuga puipui mai lalo i te 
tulafono o te Family Violence Act 2018.

•	 Se ‘kopi o se fakatonuga ke faka‘mao telā 
ne fakatoka mai lalo o te tulafono o te 
Harassment Act 1997.

•	 Se tusi mai i se pulisimani io me se ofisa tausi 
pagota telā e fakamatala mai i ei a te pogai e mafai 
o fakaasi atu a faifaiga fakailoga tino ki a koe io me 
ko te ola totino o tou kāiga māfai e faka‘pula atu tou 
igoa mo tou fakatuatusi.

Kae e a māfai ko sui oku 
fakamatalaga totino?

Kafai ko oti ne fakamau tou igoa i pepa palota kolā e 
se faka‘pula atu, e ‘tau o fakailoa mai ne koe māfai ko 
‘fuli a nisi fakamatalaga, e pelā mo tou igoa io me ko 
te fakatuatusi. E mafai o fai ne koe te mea tenā mai 
te faka‘fonuga o se pepa fakamau igoa fou kae toe 
lafo mai ki a matou. E mafai foki o fai mai koe ke toe 
fakafoki tou igoa ki te pepa palota telā e faka‘pula atu 
māfai ko ‘fuli ou fakanofonofoga totino. 

Fesokotaki atu ki te Electoral Commission 
mai te meli-iti mai ki a matou i te 
unpublished.roll@elections.govt.nz māfai ko 
manakogina ke ‘fuli ne koe so se fakamatalaga. 

E palota pefea au māfai toku 
igoa e tusi i te pepa palota 
telā e se faka‘pula?

E mafai o palota koe i so se koga palota mō tino katoa 
io me se palota mō se sui o se tino ne tapale mai tena 
tulaga. Ka fai ne koe se palota fakapito ona ko te mea 
ka se lavea atu tou igoa i pepa palota kolā ne fakaaoga 
ke lau aka a pepa palota i koga palota.

Ka manakogina ke faka‘fonu ne koe se isi pepa 
faka‘fonu fakatasi mo au pepa palota ke fakamautinoa 
aka te koga ne fakamau tou igoa ke palota mai i ei. 
E se manakogina ke faka‘fonu te koga e ‘tau o tusi 
ei tou fakatuatusi io me ko tou igoa mua i te pepa 
faka‘fonu tenei māfai e se manako koe ki ei. Kae ko te 
tukumaiga o fakamatalaga konei e fesoasoani mai ke 
fakamautinoa aka me e talia ke palota koe penei. Kafai 
ko oko atu koe ki te koga palota, ka nofo atu se tino i 
konā ke fakaasi atu a mea e ‘tau o fai ne koe.

Ke palota i koga palota i te koga e nofo koe i ei, e ‘tau o 
fakamolemole atu koe ki te ofisa fai palota i tou fa‘kai 
ke lafo atu a pepa palota.

Complete this form to apply 
to go on the unpublished roll.
Full name:

Date of birth:

Contact phone number:

Email: 

Address where you are enrolled to vote or have applied 
to enrol: 

List the information provided to support your 
application:

Please tick one of the following: 

I am already enrolled to vote

I am not enrolled and I have enclosed a completed 
enrolment form

Signature:

Date:

Complete this form and return to the Electoral 
Commission.

Return by post to: 
Electoral Commission, PO Box 190, Wellington 6140
or email a scanned copy or photo to:
unpublished.roll@elections.govt.nz
Remember to include any information that supports your 
application to register on the unpublished roll. 

For more information visit vote.nz


